Акафист Пресвятой Богородице в честь иконы Ея Кардиотисса

Кондак 1
Избранней Божией Матери, Царице небеси и земли, милостиво даровавшей нам во утешение образ Свой святый, похвальное пение приносим. Ты же, Пречистая Дево Богородице, предстательством Твоим у Сына Твоего и Бога нашего не остави нас, зовущих Ти: Радуйся, Благодатная, радость духовную в сердца наша изливающая.

Икос 1
Ангел предстатель возвещаше Ти радостно, Богоотроковице, яко имаши родити Спасителя миру, Христа Сына Божия. Мы же таковому о Тебе благоволению Божию умиляяся, с любовию зовем Ти: Радуйся, Дево обрадованная. Радуйся, Дщи благословенная. Радуйся, миру Спасителя рождшая. Радуйся, род человеческий облагодатствовавшая. Радуйся, яко Тобою Бог воплотися. Радуйся, яко Невидимый в Тебе изобразися. Радуйся, Благодатная, радость духовную в сердца наша изливающая.

Кондак 2
Видяще Тя на иконе Твоей на престоле возседающую и Сына Твоего Божественнаго на руку Твоею держащую, покланяемся милосердию Твоему, Тобою, Пречистая, на нас, недостойных, присноявляемому, Сыну Твоему и Богу нашему вопиюще: Аллилуиа.

Икос 2
Разум человеческий не возможет постигнути тайны воплощения от Тебе Бога Слова, Богоизбранная Дево. Сего ради таинству дивящеся, прославляем крайнее снизхождение Владычнее к нам, земнородным, Тебе же зовем таковая: Радуйся, Творца небесе и земли рождшая. Радуйся, грешных с Богом примирившая. Радуйся, в рождестве и по рождестве Дево. Радуйся,к смертным благоволение. Радуйся, ада и смерти попрание. Радуйся, вечныя жизни дарование. Радуйся, Благодатная, радость духовную в сердца наша изливающая.

Кондак 3
Силою Вышняго осененная, смиренно повиновалася еси, Богоневестная Дево, воли Божией о Тебе, в Совете Предвечнем предопределенней, яко имаши быти Материю Единаго от Троицы, Христа Жизнодавца. Мы же, смирению Твоему научаяся, Господу, тако благоволившему о создании Своем, воспеваем: Аллилуиа.

Икос 3
Имея матернее о всех всеблагое промышление, выну являла еси, Царице Небесная, чудеса и знамения, спасающи люди Своя от всех нападений вражиих. Не престай и ныне спасати ны от бед и напастей, поющих Ти: Радуйся, неусыпная наша Молитвеннице. Радуйся, рода христианскаго Заступнице. Радуйся, в злых обстояниих скоро помогающая. Радуйся, в печалех и скорбех утешающая. Радуйся, всех христиан Похвало. Радуйся, вечныя радости Ходатаице. Радуйся, Благодатная, радость духовную в сердца наша изливающая.

Кондак 4
Бури житейския избегающи, в тихое пристанище под осенение иконы Твоея, Преблагая Мати, вернии притекают и мольбы своя пред тою возносят, Богу же зовут о Тебе: Аллилуиа.

Икос 4
Слышаша людие многия чудеса от иконы Твоея «Кардиотиссы» истекающия, и ко оной припадающе, покланяхуся ей, аки Тебе Самой сущей, со умилением вопиюще: Радуйся, моления наша приемлющая. Радуйся, чистотою Своею нас освящающая. Радуйся, от всех земнородных ублажаемая. Радуйся, всего мира Ходатаице. Радуйся, сокровище благодати неистощимое. Радуйся, милости приснотекущий источниче. Радуйся, Благодатная, радость духовную в сердца наша изливающая.

Кондак 5
Яко боготечную звезду во тьме грехов блуждающим явила еси, Богомати Пречистая, икону Твою «Кардиотиссу» и яко многосветлый светильник поставила еси ю во обители Критстей, еюже исцеления недужным подаеши, подвизающи верныя славити Тя и пети о Тебе Богу: Аллилуиа.

Икос 5
Видяще зде, на земли, святую икону Твою, Владычице, исцелений струи точащую, познаем величие Твое на небеси и с любовию вопием Ти сице: Радуйся, заблуждших Путеводительнице. Радуйся, вдов и старцев Попечительнице. Радуйся, сирот и немощных Окормительнице. Радуйся, юных к целомудрию Наставнице. Радуйся, иноков и инокинь Верховная Игумение. Радуйся, рода христианскаго Покровительнице. Радуйся, Благодатная, радость духовную в сердца наша изливающая.

Кондак 6
Проповедует милости и чудеса Твоя обитель в веси Кера, стяжавши икону Твою чудотворную. Ты же, Мати Божия, тако возлюбила еси место сие, яко и по триех похищениих иконы Твоея, паки семо возвращала еси ю, подвизая благодарно пети о Тебе Богу: Аллилуиа.

Икос 6
Возсия яко пресветлая заря икона Твоя, Богомати, и многими лучами чудес всех, блуждающих во тьме грехов и страстей, озари, подвизающи звати Тебе: Радуйся, Отроковице, Богом Отцем избранная. Радуйся, Пречистая Дево, Духом Святым осиянная. Радуйся, рождеством Сына Божия возвеличенная. Радуйся, в женах благословенная. Радуйся, паче Горних Сил превознесенная. Радуйся, Престолу Господню выну предстоящая. Радуйся, Благодатная, радость духовную в сердца наша изливающая.

Кондак 7
Хотяще от зол и бед избавитися, со слезами предстоим пред иконою Твоею честною, Владычице, молящи да не презриши прошений наших, но спасеши всех, присно зовущих Сыну Твоему: Аллилуиа.

Икос 7
Дивна показал еси дела Твоя в Пречистей Матери Твоей, Господи, и дивну даровал еси нам Ея икону,  да вси, взирающии на сию, со умилением сердечным превозносят Рождшую Тя похвалами сими: Радуйся, Честнейшая Херувим. Радуйся, Славнейшая Серафим. Радуйся, неприступнаго Божества селение. Радуйся, Ангелов непрестанное удивление. Радуйся, Святая Святых большая. Радуйся, Божества кивоте освященный. Радуйся, Благодатная, радость духовную в сердца наша изливающая.

Кондак 8
Странствие наше земное, многих скорбей преисполненное, услаждаеши нам, Мати Божия, чудотворными иконами Твоими, ихже неисчетное множество по всей земли явила еси; о сем убо радующеся и благодаряще Тя, вопием Богу: Аллилуиа.

Икос 8
Весь мир христианский славит Тя, Преблагословенная Богородице, и всем верным утешительно есть взирати на святую икону Твою, на нейже зрим Тя, на руку Твоею держащую Предвечнаго Богомладенца Христа, и предстоящия Ти пророки Давида и Соломона, Исаию и Аввакума. Темже покланяющеся чудотворному образу Твоему, со умилением глаголем Ти сице: Радуйся, Солнце Правды нам явльшая. Радуйся, словеса Господня в сердце Своем слагавшая. Радуйся, красото несравненная. Радуйся, доброто несказанная. Радуйся, Купино Неопалимая. Радуйся, Цвете Благоуханный. Радуйся, Благодатная, радость духовную в сердца наша изливающая.

Кондак 9
Все естество Ангельское на небеси благоговейно Тебе служит, Небесная Царице, человецы же на земли немолчныя хвалы Тебе приносят, яко твердым Твоим предстательством от бед заступаеши, и скорбей избавляеши, и молишися о всех верою зовущих: Аллилуиа.

Икос 9
Ветия многовещанныя не возмогут по достоянию воспети Твоя, Пренепорочная Дево, милости, роду человеческому изливаемыя. Мы же, неисчетная чудеса от икон Твоих являемая, видяще, и душею и сердцем радуяся, глаголем Ти: Радуйся, пречудное всех с Богом примирение. Радуйся, милости Своя чрез чудотворныя иконы Твоя подающая. Радуйся, скорбь нашу в радость претворяющая. Радуйся, печали наша утоляющая. Радуйся, яко милосердие к падшим являеши. Радуйся, яко безчисленная щедроты всем подаеши. Радуйся, Благодатная, радость духовную в сердца наша изливающая.

Кондак 10
Спасти хотя весь род человеческий от погибели вечныя, дарова нам Тебе Сын Твой и Бог наш в Споручницу и Ходатаицу на Страшнем Суде Его, да вси благодарственно воспоем Ему: Аллилуиа.

Икос 10
Стеною несокрушимою буди нам, Заступнице наша усердная, от врагов видимых и невидимых, даруя всем благоденствие, мир, тишину и покой, да ущедряеми милостию Твоею возглашаем Тебе: Радуйся, мир и тишину во градех селящая. Радуйся, благочестивым правителем вспомоществующая. Радуйся, обителей иноческих неусыпная Блюстительнице. Радуйся, домов и семейств неустанная Хранительнице. Радуйся, яко гонимых и обидимых заступаеши. Радуйся, яко страждущих и плененных скоро свобождаеши. Радуйся, Благодатная, радость духовную в сердца наша изливающая.

Кондак 11
Пение наше смиренное не презри, Всещедрая Владычице, и молитву, приносимую Тебе, услыши: к Тебе бо единей прибегаем и от Тебе помощи получити чаем, вопиющи о Тебе Богу: Аллилуиа.

Икос 11
Светлыми лучами чудес просвещаеши весь мир христианский, Мати Божия, и заступаеши люди православныя. Темже припадая ко образу Твоему, со умилением поем: Радуйся, о Тебе бо радуется Ангельский собор. Радуйся, о Тебе бо торжествует человеческий род. Радуйся, Целительнице наша в болезнех телесных. Радуйся, Утешительнице наша в печалех душевных. Радуйся, горняго и дольняго мира Всецарице. Радуйся, небеси и земли Владычице. Радуйся, Благодатная, радость духовную в сердца наша изливающая.

Кондак 12
Благодать Божия, причастная иконе Твоей, «Кардиотисса» именуемей, влечет к ней всех, милости и исцеления от Тебе ожидающих и Сыну Твоему благодарно вопиющих: Аллилуиа.

Икос 12
Поюще Твое неизреченное матернее ко всем милосердие, Богородице Всещедрая, хвалим Тя, благословим и со благоговением покланяемся Тебе в честней иконе Твоей: веруем бо и уповаем, яко испросиши у Сына Твоего и Бога нашего вся благопотребная нам ко спасению, с любовию приносящим Ти песни таковая: Радуйся, Мати и Дево преблагословенная. Радуйся, Богородице препрославленная. Радуйся, Владычице, Безплотнаго воплотившая. Радуйся, плоть Свою Ему заимодавшая. Радуйся, у Креста Сына Своего страдавшая. Радуйся, по Воскресении Его радость неизглаголанную имущая. Радуйся, Благодатная, радость духовную в сердца наша изливающая.

Кондак 13
О Всепетая Мати, Госпоже Дево Богородице, Господа и Бога нашего во спасение нам рождшая, приими милостиво сие малое умиленное моление наше и Сыну Твоему принеси, да помилует и спасет нас, вопиющих Ему: Аллилуиа.

(Этот кондак читается трижды, затем икос 1 и кондак 1).
Молитва
О Пресвятая Дево, Мати Христа Бога нашего, Царице небесе и земли! Вонми многоболезненному воздыханию душ наших, призри с высоты святыя Твоея на нас, с верою и любовию покланяющихся Пречистому образу Твоему: се бо, грехми погружаеми и скорбьми обуреваеми, взирая на Твой образ, яко живей Ти с нами, приносим смиренныя моления наша, не имамы бо иныя помощи, ни инаго предстательства и утешения, токмо Тебе, о Мати всех скорбящих и обремененных. Помози нам немощным, утоли скорбь нашу, настави на путь правый нас заблуждших, уврачуй болезненная сердца наша и спаси безнадежных. Даруй нам прочее время живота нашего в мире и покаянии проводити, подаждь христианскую кончину и на Страшном Суде Сына Твоего явися нам милосердная Предстательница, да всегда поем, величаем и славим Тя, Благую Заступницу рода христианскаго, со всеми угодившими Богу. Аминь.

Тропарь, глас 1
Чудотворней Твоей иконе, Богородице Дево, всеблагоговейно покланяемся и лобызаем ю, подаеши бо тою исцеления, здравие же и крепость душам и телесем воистину. Темже любовию Тебе взываем: слава промышлению Твоему о нас, Чистая, слава милосердию Твоему к верным, слава Тебе, Всеблагая Владычице.

Кондак, глас 6
Предстательство христиан непостыдное, ходатайство ко Творцу непреложное, не презри грешных молений гласы, но предвари, яко Благая, на помощь нас, верно зовущих Ти: ускори на молитву и потщися на умоление, предстательствующи присно, Богородице, чтущих Тя.

Икона Божией Матери «Кардиотисса»
Празднование в Неделю Всех Святых
В монастыре в местечке Кера на острове Крит находится чудотворная икона Богородицы, надпись на которой гласит: «Госпожа Кардиотисса» («Кера Кардиотисса»). Скорее всего, здесь соединяются два названия: старой чудотворной иконы, именуемой ныне «Неустанная Помощь», когда-то пребывавшей здесь, а теперь находящейся в Риме, и «Госпожа Кера» — так называется сегодня монастырь, в котором хранится икона.

Иконография образа Богородицы Кера отлична от иконы Богородицы «Неустанной Помощи». Икона Божией Матери Кера написана в 1795 году на листе меди неизвестным иконописцем. Богородица изображена сидящей на великолепном троне, на красной подушке, на ней одеяние темно-вишневого цвета и хитон темно-синего и темно-зеленого цветов, перед Собой Она держит Божественного Младенца. Иисус Христос изображен с легким поворотом головы влево, с благословляющей правой рукой, а в левой держит развернутый свиток. Рядом с Богородицей изображены пророки: на уровне плеч - Давид и Соломон, а у Ее подножия — пророки Исаия и Аввакум, также с развернутыми свитками.

Как отмечают очевидцы, после усиленной молитвы на иконе появляются слезы.

В монастыре тщательно собирают свидетельства о почитании этого образа. В 1834 году один путешественник писал: «В горах Ласити очень почитают икону, о которой говорят, что она появилась там, прилетев из Константинополя». Трижды турки пытались вывезти эту икону с острова в Константинополь, и каждый раз икона чудесным образом снова оказывалась на Крите. Когда икона приближалась к монастырю Кера, на пути из Константинополя, повествует предание, она прислонилась к одному высокому камню и оставила свое отображение на нем, которое можно видеть и по сей день.

В последний раз, чтобы удержать икону, ее приковали цепью к мраморной колонне, но икона вместе с цепью и мраморной колонной опять вернулась на Крит. И до сего времени паломники могут поклониться этой колонне, которая стоит во дворе монастыря, а цепь — рядом с чудотворной иконой в иконостасе.

Последний раз икону пытались похитить в 1982 году некие контрабандисты, которые, однако, пораженные ее чудотворной силой, не смогли нести ее и бросили. Икону принесли в митрополичий храм Святого Мины, откуда в сопровождении многочисленных верующих доставили в монастырь.

Икона Богородицы Кера – источник чудотворений и особо почитается жителями областей Ираклион и Плато Ласити. В Ласити она известна еще под именем «Богородицы Керадиани».

Кроме иконы, чудодейственными свойствами обладает и цепь, та самая, которой пытались приковать икону. Имеется много свидетельств, что, если женщина, не могущая забеременеть, обмотается цепями и усердно помолится, то прибавление в потомстве не заставит себя долго ждать. В том числе это действует и на тяжелые случаи, когда гинекологи уже не дают никакой надежды.

Точная копия чудотворной иконы Божией Матери «Кардиотисса» находится в Благовещенском мужском монастыре в Бортничах (г. Киев).

